
ᐹᕙᓐᓛᓐᑯᑦ 2021/2022ᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓂᒃ ᑮᓇᐅᔭᑖᖅᑎᑦᑎᕗᑦ 

 

ᐃᖃᓗᐃᑦ, ᓄᓇᕗᑦ, ᕖᕝᕗᐊᕆ 25, 2022 – ᐹᕙᓐᓛᓐ ᓴᕕᕋᔭᒃᓴᓂ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ 
(“ᐹᕙᓐᓛᓐ” ᐅᕝᕙᓘᓐᓃᑦ “ᑲᒻᐸᓂ”) ᖁᕕᐊᓱᒃᐳᑦ ᑐᓴᖅᑎᑦᑎᒐᒥᒃ 2021/2022−ᒥ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑐᓂᒃ ᑮᓇᐅᔭᑖᖅᑎᑦᑎᖕᒪᑕ. ᖁᕕᐊᓱᖃᑎᒋᕙᕗᑦ ᓴᐃᓚ ᐱᔭᒥᓂ ᐊᐅᓱᐃᑦᑐᕐᒥᐅᑕᖅ, ᑲᐃᓯ 
ᐊᕐᓇᑦᑎᐊᖅ ᐸᓐᓂᖅᑑᕐᒥᐅᑕᖅ, ᓂᑰ ᐊᒪᕈᐊᓕᒃ ᐃᖃᓗᖕᒥᐅᑕᖅ, ᑳᑎ ᐱᑯᔭᒃ ᓴᓂᕋᔭᖕᒥᐅᑕᖅ, ᐊᒻᒪᓗ 
ᑭᐊᕋ ᕿᓕᖅᑎ ᒥᑦᑎᒪᑕᓕᖕᒥᐅᑕᖅ ᑐᓂᔭᐅᓛᖅᑐᑦ ᐊᑐᓂ $5,000−ᒥ ᐹᕙᓐᓛᓐᑯᑦ ᓯᓚᑦᑐᖅᓴᕐᕕᖕᒦᑦᑐᓂᒃ 
ᓂᕈᐊᖅᑕᐅᓪᓗᑎᒃ ᑮᓇᐅᔭᖅᑖᖅᑎᑕᐅᓲᓂᒃ. 

ᐹᕙᓐᓛᓐᑯᑦ ᐃᑲᔪᖃᑦᑕᕈᒪᓂᖏᓐᓄᑦ ᐱᐅᔪᓂᒃ ᐅᔭᕋᖕᓂᐊᕐᕕᖕᒥᙶᖅᑐᓂᒃ ᑖᒃᑯᓄᖓ ᓄᓇᓕᖕᓂ 
ᖃᓂᒋᔭᖏᓐᓂ ᐊᒻᒪᓗ ᑐᓂᓯᖃᑦᑕᕐᓂᒃᒥᒃ ᐊᑯᓂᐅᓪᓗᓂ ᐱᕚᓪᓕᖁᓪᓗᒋᑦ. ᐃᑲᔪᕐᓂᖅ ᐃᓕᓐᓂᐊᖅᑐᓂᒃ 
ᐱᓕᒻᒪᒃᓴᖅᐸᒃᑐᓂᓪᓗ ᐱᕕᒡᔪᐊᖑᑎᑕᐅᖕᒪᑦ ᑖᔅᓱᒧᖓ ᐊᖏᖅᓯᒪᔭᖓᓄᑦ, ᑲᒻᐸᓂᓗ ᐃᑲᔪᕈᒪᒋᕗᑦ 
ᓄᓇᕗᒻᒥᐅᓂᒃ ᐃᓕᓐᓂᐊᒃᑲᓐᓂᕈᒪᕙᒃᑐᓂᒃ ᑕᕝᕘᓇ ᐊᕐᕌᒍᑕᒫᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓂᒃ 
ᑮᓇᐅᔭᑖᖅᑎᑦᑎᓂᒃᑯᑦ ᓂᕈᐊᖅᑕᐅᔪᓂᒃ.  

“ᐹᕙᓐᓛᓐᑯᓐᓂ, ᖁᕕᐊᓱᒃᐳᒍᑦ ᐊᒻᒪᓗ ᐅᐱᒋᕙᕗᑦ ᓄᓇᕗᒻᒥᐅᑦ ᐱᓕᕆᐊᕆᔪᒪᔭᒥᓂᒃ ᑐᕌᖕᒪᑕ,” ᐅᖃᖅᖢᓂ 
ᐅᓪᓗ Hᐋᓐᓴᓐ, ᐊᖓᔪᖅᑳᑉ ᑐᖏᓕᐊ, ᓄᓇᓕᖕᓂ ᐱᕚᓪᓕᖅᑎᑦᑏᓐᓇᕋᓱᒃᑏᑦ. “ᐱᓕᕆᐊᕆᓇᓱᒃᐸᕗᑦ 
ᐃᑲᔪᕈᒪᓂᑦᑎᓐᓄᑦ ᑲᔪᖏᖅᓴᐃᓪᓗᑕᓗ ᐃᓕᓐᓂᐊᖅᑎᓂᒃ ᓄᓇᕗᓕᒫᒥ ᐊᑐᖁᓪᓗᑎᒍᑦ ᐱᔪᓐᓇᐅᑎᖏᑦ 
ᐃᓅᓯᕆᔪᒪᔭᒥᓂᓪᓗ.”  

ᑲᒻᐸᓂ ᖁᔭᓕᕗᖅ ᐱᓇᓱᓚᐅᖅᑐᓕᒫᓂᒃ 2021/2022−ᒥ ᓯᓚᑦᑐᖅᓴᕐᕕᖕᒦᑦᑐᓄᑦ ᐃᑲᔫᑎᒃᓴᓂ ᐊᒻᒪᓗ 
ᓄᓇᕗᒻᒥᐅᓕᒫᑦ ᐱᓕᕆᑦᑎᐊᖁᕙᕗᑦ ᐃᓕᓐᓂᐊᕐᓂᒃᑯᑦ, ᐱᓕᒻᒪᒃᓴᕐᓂᒃᑯᑦ ᐃᖅᑲᓇᐃᔭᕐᓂᒃᑯᓪᓗ.  

ᑐᓴᒃᑲᓐᓂᕈᒪᒍᕕᑦ: 
ᔅᑐᕗᑦ ᕙᐃᓐᐴᒃ 
ᐊᖓᔪᖅᑳᖅ, ᐱᓕᕆᖃᑎᒌᓂ ᑲᑐᔾᔨᓲᑦ 
ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ 
ᐅᖄᓚᐅᑖ: +1 647 395 3756  
media@baffinland.com  

 

ᐹᕙᓐᓛᓐ ᓴᕕᕋᔭᒃᓴᓂ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ 
ᓇᖕᒥᓂᕆᔭᐅᓪᓗᓂ ᐃᓄᔨ ᐊᒻᒪᓗ ᒥᓄᕈᔅ ᒍᕈᑉᑯᓐᓂᑦ ᐋᓴᓗᒥᑎᓪᑯᓐᓂᓪᓗ, ᐹᕙᓐᓛᓐᑯ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ 
ᐊᐅᓚᑦᑎᕗᑦ ᐱᐅᓛᒥᒃ ᓴᕕᕋᔭᒃᓴᒥᒃ ᕿᑭᖅᑕᓂᒦᖦᖢᓂ, ᓄᓇᕗᒻᒥ. ᓄᓘᔮᖕᓂ ᐅᔭᕋᖕᓂᐊᕐᕕᒃ ᐱᓕᕆᐊᖃᓲᖑᕗᑦ ᐱᐅᓛᒥᒃ 
ᐅᒥᐊᕐᔪᐊᕐᒧᐊᖅᑕᐅᑲᐅᑎᒋᓲᓂᒃ ᓴᕕᕋᔭᒃᓴᒥ ᓄᓇᕐᔪᐊᒥ. ᐹᕙᓐᓛᓐᑯᑦ ᐊᐅᓚᓐᓂᖃᖅᐳᑦ ᐊᕙᑎᒧᑦ ᐃᓄᓕᕆᓂᕐᒧᓪᓗ 
ᐊᐅᓚᓂᖃᑦᑎᐊᖅᑐᓂᒃ. ᑐᑭᓯᒃᑲᓐᓂᕐᕕᒃᓴᖅ ᐅᓇ baffinland.com ᐊᒻᒪᓗ ᒪᓕᒡᓗᑎᒍᑦ Twitter−ᑯᑦ, Facebook−ᑯᑦ 
LinkedIn−ᑯᓪᓗ. 

